
«Өзін-өзі тану» рухани-адамгершілік білім беру Бағдарламасын сыныптың тұтас педагогикалық үдерісіне интеграциялау.
        «Бүгінде Отанымыздың жетістіктері – әрбір азаматтың ұлттық мақтанышы...  «Қазақстан-2050» Стратегиясы – барлық саланы қамтитын және үздіксіз өсуді қамтамасыз ететін жаңғыру жолы. Ол – елдігіміз бен бірлігіміз, ерлігіміз бен еңбегіміз сыналатын, сынала жүріп шыңдалатын үлкен емтихан. Стратегияны  мүлтіксіз орындап, емтиханнан мүдірмей өту – ортақ парыз, абыройлы міндет!» - делінген Қазақстан Республикасының Президенті  Н.Ә.Назарбаевтың 2014 жылдың 17 қаңтарындағы «Қазақстан жол – 2050: Бір мақсат, бір мүдде, бір болашақ» Қазақстан халқына Жолдауында.1 Сондықтан да осы абыройлы міндеттерге жетудің бірден бір жолы – ол ұрпақ тәрбиесі деп білеміз.  
Балалар мен жастарға рухани-адамгершілік білім беру қоғамда жоғары рухани-адамгершілік игіліктерді нығайтудың, қайырымды мінез бен адамгершілік қасиеттерге ие текті азаматтарды тәрбиелеудің тірегі болуды мақсат тұтады. Қоғамның болашағы білім беру жүйесіне тәуелді екенін нық сеніммен айтуға болады, себебі балалар біраз уақыттан кейін елдің және жаңа заман тағдырының жасампаздарына айналады.
Білім берудің мақсаты – баланы жан-жақты тұтас дамыту. Білім беру үдерісінде бала тұлғасының физикалық және интелллектуалдық жақтарын ғана дамытып қоймай, ең алдымен баланың жоғары рухани-адамгершілік табиғатын ашу керек.2
Қазіргі қоғамдағы түрлі экологиялық апаттар, әлеуметтік-экономикалық дағдарыс, террористік әрекеттер, ұлттар мен діндер арасындағы шиеленістер, сонымен қатар жасөспірім балалар мен жастардың өмірдің мәнін жоғалтып, нашақорлыққа, суицидке баруы, мұның барлығы рухани жан дүниелерінің таяздығынан, сүйіспеншіліктің, қайырымдылық пен мейірімділіктің жетіспеушілігінен болып отыр. Осылайша қоғамның азбауының жолын табу бүгінгі күні ең басты, кезек күттірмейтін мәселе болуы қажет. Ендеше, рухани-адамгершілік құндылықтарды болашақ ұрпағымыздың бойында жарыққа шығарып, оқытып, тәрбиелеу үдерісінде басты мақсат тұтуымыздың маңыздылығына ешкім күмән келтіре алмайды.

Жыл бойы  өзім жұмыс жасайтын №36  мектеп-лицейінің 5 «В» сынып оқушыларымен, ата-аналарымен және пән мұғалімдерімен жұмыс жүргізу арқылы «Өзін-өзі тану» рухани-адамгершілік білім беру Бағдарламасын сыныптың тұтас педагогикалық үдерісіне интеграциялау бойынша зерттеу жұмысын жүргіздім. Зерттеу жұмысының барысында таңдап алған  сынып оқушыларымен, сынып жетекшімен, ата-аналарымен, пән мұғалімдермен байланыста болып, жұмыс жасадым. Оқушылардан, ата-аналардан сауалнама алу арқылы, өзін-өзі тану мен интеграцияланған сабақтарды өткізу арқылы, әңгімелесу, сырттай бақылау, зерттеу әдісі арқылы жұмысымды жүзеге асырдым. Зерттеу жұмыстарының нәтижесі бойынша, сынып оқушыларының, мұғалімдердің, ата-аналардың бойында және өзімнің бойымда пайда болған өзгерістер жайында қорытынды ой түйдім.
Өзін-өзі тану рухани-адамгершілік білім беру Бағдарламасын сыныптың тұтас педагогикалық үдерісіне интеграциялаудың 
теориялық-әдіснамалық негіздері

Адамзаттың ұлы ойшылдарының ілімдерінен және өмірбаяндарынан тұратын өркениеттің рухани тәжірибесіне сүйенбей Бағдарламаның рухани-адамгершілік тереңдігін ашу мүмкін емес. Ұлы адамдардың өмірбаяны кемел өмір сүрудің, ойдың, сөздің, істің бірлігінің мысалы болып табылады, сондай-ақ, барлық жастағы білім алушылар үшін – ұлы идеялардың және шабыттанудың сарқылмас қайнар көзі. Бағдарламаның тарихи-философиялық негіздерін әзірлеу үшін Сократ, Платон, Аристотель, Конфуций, әл-Фараби, Ж.Баласағұни, М.Х.Дулати, Р.Декарт, М.Монтень, И.Кант, Л.Н.Толстой, Махатма Ганди және т.б. адамзаттың рухани ұстаздарының еңбектерінің маңызы зор болды.1
Ғылым әлемді мыңдаған бөліктерге ажыратса, ал руханилық ажыраған бөліктерді біртұтас етіп біріктіреді. Ажыратылған әлемге оның бөліктерін – Тұтастық, Бірлік пен Үйлесімділікті қайтарып береді.
Тұтастай білім беру дегеніміз – сыртқы білім мен ішкі білімнің қосылуы. Тұтастай білім беру кезінде адам тұлғасының барлық аспектілері ақыл мен жүректің және іс-әрекетіндегі үйлесімді дамуы қарастырылады. Сонда ғана байсалды тұлғаны дамыта алады да, адамның рухани-адамгершілік қасиеттерін және жалпыадамзаттық құндылықтарды күнделікті өмірде жүзеге асыруға жол ашады. Сонда ғана, адамның ойы мен сөзі және істеген ісі  бірлікте болатындай тәрбиелеуге болады.

Білім беру кезіңде ең бастысы – пәнді оқыту емес, пәнді оқыту арқылы тұлғаны рухани-адамгершілігін дамыту. Ал оқыту үдерісіндегі ең маңыздысы – белгілі бір білім қорын жинақтау емес, жақсы мінез-құлықты, ішкі ар-ұждан даусымен сәйкес келетін лайықты тұлға болу екендігі бізге мәлім. Сондықтан, «Өзін-өзі тану» пәнін оқыту мақсаты – рухани-адамгершілік құндылықтарға негізделген ойы, сөзі, ісі бірлікте өмір сүретін, кемел мінезді адамды дамыту. «Өзін-өзі тану» рухани-адамгершілік білім беру Бағдарламасы зайырлы сипатқа ие және адамзаттың діни мұрасын тек қана мәдени-тарихи көзқарас тұрғысынан қарастырады. Барлық ұлттарды, адамзатты бір отбасы ретінде біріктіреді.

Барлық діндер мен ұлттық мәдениеттерде рухани бастау жалпыадамзаттық құндылықтар көрінеді. 
Сондықтан, «Өзін-өзі тану» рухани-адамгершілік Бағдарламасында жалпыадамзаттық құндылықтар алынған. Кез келген адам жүрегіндегі сүйіспеншілікпен дұрыс әрекет жасап, одан кейін ішкі жан дүниесіне тыныштық орнатылғаннан кейін ешкімге қиянат жасай алмауы – жалпыадамзаттық құндылықтарды жарыққа шығарады.
      Адам өз бойында адамгершілік құндылықтарды дамытудың өзі білім болып саналады. Жалпыадамзаттық адамгершілік құндылықтарды жете түсінгісі келетін кез келген адам, осы құндылықтарды іс-жүзінде қолданып, оларды адал ниетпен және ақ пейілмен таратса, сол адамды нағыз білімді адам деп атауға болады
Т.И.Петракова айтып кеткендей, оқыту үдерісіне жалпыадамзаттық құндылықтарды енгізу тұлғаның ізгі қасиеттерінің қалыптасуына мүмкіндік туғызатындығы және адамды рухани өсуге жетелейтіндігі анық. 
Тұлғаның кемелденуге деген талпынысы оның ізгіліктерінің көбейгендігін көрсетеді. Тұлғаның рухани өсуіндегі және кемелденуіндегі өзгерістер адамгершілік қасиеттердің әр алуан бай әлемін құрайтын құндылықтар жүйесінде қарастыруға мүмкіндік беретін критерий болып табылады. Мінездің адамгершілік қырларына ие болу адамның жоғары қадір-қасиетін нығайту жолындағы алға басуының дәрежесін көрсетеді екен. 2
Жалпыадамзаттық құндылықтар адамның болмысын білдіреді және даналықпен білімді нұрландырады. Бұл құндылықтар арқылы адам оқу, түсіну және ұғыну кезінде барлығын бүкіл жан дүниесімен қабылдап, алған білімді күнделікті өмірінде қолдана білуге көмектеседі және барлық адамдарды біріктіріп, ақиқат жолға апарады.

Жалпыадамзаттық құндылықтарды оқыту үдерісіне енгізу адамның ізгілікті қасиеттерін ашуға, оның рухани дамуына ықпал етеді. Жалпыдамзаттық құндылықтар – адамның ішкі жан-дүние қасиетінің өлшемі, адамның жақсылыққа ұмтылуы, басқаларға жанашырлық білдіруі, айналадағы адамдарға қайырымдылығы, өмір сүруге талпынысы, өмірді дұрыс сүру мәселелері жайында ізденуі, өзін-өзі танып, өзін-өзі бағалап, сол арқылы дүниені, әлемді тануы деп түсінеміз. 
Өмірдің мәнін түсіну – жағымды эмоционалдық жағдай ретінде мақсатқа ұмтылушылықпен, қарым-қатыныстағы өз орнын сезінумен, басқа адамдарға деген қызығушылықпен, олармен бірігу сезімімен, белгілі ережелерді ізгілік ережелері ретінде қабылдаумен, болмыстағы өз орнын, арман-тілегін сезінумен қоса жүреді. 
Өзін-өзі тану – ішкі білім болып табылады. Білгенім бойынша, психология біздің не себепті әртүрлі екенімізді, ал өзін-өзі тану бізді не біріктіретінін таниды. Сонымен қатар, «Өзін-өзі тану» рухани-адамгершілік білім беруді ықпалдастыру ең алдымен беріліп отырған білімді жандандыру, яғни оның рухани-адамгершілік мәнін айқындап беру. Бұл барлық пәндерді мәңгілік бүкіл адамзаттық құндылықтар негізінде және алуан түрлі құбылыстарды бірлікте қарастыра отырып, тұтастай білім беру болып табылады. Ш.А. Амонашвили айтқандай, «Балалар білімді аңсайды, бірақ олар жанды білімді аңсайды» - деген сөздерімен толық келісемін. Сондықтан, жансыз білім берудің орнына жанды білім бере отырып, білімді жандандыру – бүгінгі  таңда ең  маңызды мәселе болмақ.
Ол үшін біз «Өзін-өзі тану» пәнін басқа пәндермен интеграциялауымыз қажет. Интеграциялаудың екі түрі бар: сыртқы интеграция (өзін-өзі тану пәнінің әдістемелік тәсілдерін қолдану) және ішкі интеграция (дүниетанымдық, мәнді, мағыналы).

Интеграциялаудың бірнеше жолдарын алуға болады. Мысалы, ғылымдардың даму тарихы мен ұлы ғалымдардың өмірінен шабыттандыратын мысалдарды келтіруге, қазіргі ғылыми жаңалықтармен таныстыруға, әрбір оқу пәндерінің мазмұнынан жалпыадамзаттық құндылықтарды анықтап, қолдануға болады.
  Өзін-өзі тану рухани-адамгершілік білімнің басқа пәндермен интеграциясы арқылы мектептегі білімді жандандыру, рухани-адамгершілік болмысты жарыққа шығару, сыртқы білім мен ішкі білімді қосып, білімді
 біртұтастай беру, барлық пәндерді жалпыадамзаттық құндылықтармен байланыстырып, біртұтастығын көре білу. Балаларға біз оқытатынымыздың барлығын біртұтас екендігін көрсетуіміз керек. Сондықтан, өзін-өзі тану – біртұтастықты, рухани-адамгершілікті қамтамасыз ететін метапән болып табылады.

Интеграция терең деңгейдегі мазмұнда, мағынада, және жалпыадамзаттық құндылықтар негізінде жүзеге асуы тиіс. «Өзін-өзі тану» пәнінің мазмұндық негізі жалпыадамзаттық құндылықтардан, ал барлық әдістемелік тәсілдері, атап айтсақ: жағымды көңіл-күй, шағын әңгіме, ән айту, шығармашылық жұмыс, ойын терең рухани-адамгершілік мағынада жүргізілуі тиіс.

Мектептегі барлық пәндерді «Өзін-өзі тану» пәнімен интеграциялаумыздың ең басты себебі - жансыз білімді жанды білімге айналдыру немесе мектептегі білімді жандандыру. Сондықтан бұл жерде сыртқы интеграция мен ішкі интеграцияның маңызы зор.


Егер де біз сабақта ойын ойнасақ, ол құндылықтарға бағыттауы, ән айтсақ, оның мазмұны сананы тазартып, жағымды бейнелермен толықтырылуы, егер де оқиға немесе өсиет әңгіме айтсақ, онда осындай әңгімелеу оқушының рухани дамуына көмектесуі керек.


Білім берудің жаңа прагдимасын ұсынған «Өзін-өзі тану» пәні қазіргі кезде ішкі байланысты интеграциялайтын қағидаттың болмауынан мектептегі бір-бірінен ажыратылған барлық пәндердің біртұтас астарын айқындайтын  рухани  бастаудың  маңыздылығын  алға тартты.


Интеграциялау үдерісінде алынған білім жанды және практикалық болады, ол оқушыларға дүниенің ғылыми бейнесінде, ғылыми зерттеулерде, қоршаған өмірде жалпыадамзаттық құндылықтар бастауының біріктіруші бейнесін көре алуға көмектеседі және де ұрпақтан ұрпаққа тек қана интеллектуалды емес, сонымен қатар рухани-адамгершілік білімді де жеткізуге мүмкіндік береді.1
Қазіргі таңда білім берудің екі аспектісін де үйлесімді дамыту қажет – зияткерлік (сыртқы, яғни ақыл үшін білім беру) және рухани-адамгершілік (ішкі, яғни жүрек үшін білім беру)
Білім мен өмір сүруді әсем үйлесімділікке келтіру керек. Білім өмір сүру үшін қаражат табу емес, өмір сүру үшін берілу керек. 

«Қазіргі балалар оқығысы келмейді» деп мұғалімдер жиі наразылық білдіреді. Алайда бізге балалардың әуел бастан білімге құмарлығы, жаңа нәрсені білуге ұмтылатыны  қоршаған  ортаны зерттегісі  келетіні де белгілі.
Білімге қызыққан бала неліктен мектепте оқығысы келмейді? Себебі неде, оны қалай жеңуге болады? Жауабы қарапайым: балалар білімді көксейді, оларға жанды, қызығушылығын арттыратын, ынталандыратын білім керек. Онда қандай білім жанды, қандай білім жансыз? Ұлы педагог, ізгілік педагогикасын шабыттандырушы Ш.А. Амонашвили бұл сұраққа былай деп жауап береді: «Жансыз білім дегеніміз не? Бұл – біз алдын-ала білетін, алайда мүлдем білмесек те болатын білім. Бұл – айтыла салысымен бірден ұмытылатын білім.
 Жалпы айтқанда, жансыз білім дегеніміз жасөспірімдер мектептің табалдырығын аттамай жатып, мектепте қалдырып кететін және оған қызықпайтын білім. Жанды Білім беру Мәдениетін құрайды. Жанды білім дегеніміз, ол–адамды рухтандырады, ғылымның көкжиегіне бастайды, өмірді жаңаша құруға жетелейді, іздену үшін ойларды шабыттандырады, нұрландырады және дамытады. Жанды білім қанат бітіреді, жансыз білім салмақ түсіреді. Біз бабаларымызды құнды өмірлерін сарп ететін жансыз білімнің ауыр жүгін жаттауға және есіне сақтауға мәжбүрлейміз. Өмірлерінің қайсыбір кезінде емес, нақ осы сәтінде дамып және есейіп келе жатқан адамның қабілеттілігі мен дарындылығы, танымдық ниеттері мен көзқарастары қуатты түрде дамып, өзіне әлемнің тұтас бейнесін бейнелеген болар еді».3

Қорытындылай келгенде, интеграциялау үдерісінде алынған білім жанды және практикалық болады. Ол оқушыларға  дүниенің ғылыми  бейнесінде, ғылыми зерттеулерде, қоршаған өмірде жалпыадамзаттық құндылықтар бастауының біріктіруші бейнесін көре алуға көмектеседі және келешек мамандарға дүниенің тұтас бейнесін қалыптастырады және де ұрпақтан-ұрпаққа тек қана интеллектуалды ғана емес, сонымен қатар рухани- адамгершілік білімді  де жеткізуге мүмкіндік береді.
«Өзін-өзі тану» сабағын өткізу тәжірибем.
5 «В» сыныбында өткен алғашқы сабағымның тақырыбы «Менің талпыныстарым». Сабақтың мақсаты – оқушыларға адамның мақсатына талпынысының маңыздылығын ұғындыру арқылы ақиқат құндылығының мәнін ашу  болды. Оқушылар сабаққа белсенді қатысты. Мәтінге байланысты сұрақтарды жалпыадамзаттық құндылықтармен байланыстырып қоюдың маңызы ерекше болды. Өз өмірінен мысал келтіру балаларға қызықты болып, жақсы әсер етті . Сабақтың барлық кезеңдері толық сақталды.

Сабағымызда  жағымды көңіл-күй орнату мақсатында Тыныштық сәтінен бастадым. Оқушыларды сабырлыққа, тыныштыққа баяу музыканың сүйемелдеуімен «Нұрға бөлену» әдісі арқылы баулыдым.

Оқушылардың рухани-адамгершілік көзқарастағы жауаптары:

Нұртаева Хадиша: - Мен алдыма қойған мақсатқа  жету үшін көп ізденіп, еңбектенуім керек, жан-жақты болуға талпынамын. Алдына мақсат қоя білген адамның ғана болашағынан зор үміт күтуге болады деп ойлаймын. 

«Ізденген жетер мұратқа» халық нақылы сабақтың дәйексөзінің мағынасын балалар былай түсіндірді: Адам алдына нақты мақсат қоя білу керек. Мақсаты айқын адам оған қол жеткізуге талпынады. Мақсатқа жетуге талпыныс, адамды сенімді, жігерлі, күшті етеді. Сондықтан жан-жақты ізденген адам өз мақсат-мұратына қол жеткізеді.
Үй тапсырмасын тексеру барысында «Ағаштағы ұлу» аңызы бойынша оқушылар сұрақтарға жауап беріп, мақсатшыл адамның бойында табандылық, жауапкершілік, еңбекқорлық сияқты қасиеттер болу керек деп  өз ойларын түйіндеді.

Оқушылардың сабақ мазмұнына деген  қызығушылығы, шабыттануы сабақтың шығармашылық бөлімінде жақсы, айқын  көрініс берді. Балалар топта ынтымақтаса отырып жұмыс жасады. Барлық топтар да берілген тапсырманы  бар ынта-жігерімен, қызығушылықпен, шын ниетпен орындады. 

Сабақта қол жеткен және қол жетпеген нәтижелерге тоқталатын болсам, тыныштық сәті, шығармашылық жұмыс, әңгімені талдау сәттері нәтижелі, сапалы болды. Оқушыларға сабақ қызықты болды, оларды шабыттандыра алдым деп есептеймін. Өйткені,  шығармашылық, топтық жұмыста  бірінші топтағы оқушы Амангелді Нәрім «Не үшін талпыныс жасау, неге ұмтылу керек», деген тақырыпта постерді өте жақсы қорғады. Адамның барлық кезеңіндегі талпыныстарын сипаттады, мысалы, сәби бала жүруге, тамақ ішуге, сөйлеуге, оқушы бала сабақ оқуға, ізденуге, ересек адам еңбек етуге, қарым-қатынас жасауға, отбасын асырауға талпынады  деп өз ойларын ашық жеткізе білді.
Екінші топта оқушылар «Менің арманым» тақырыбында сахналық көрініс көрсетті. Көріністе мұғалім оқушыларға үйге осы тақырыпта шығарма жазуын тапсырған болатын, сонда Аяжан деген оқушының шығармасы өте әсерлі болды. 
       Қалдбек Аяжан: «Қай арманыма қолым жетіп, қай арман мені өмір бойы жетелейтінін білмеймін, бірақ бір білетінім – армандарымның орындалуы өз қолымда. Ол үшін жақсы оқып, алға ұмтылу керек. Бір орында отыра берген адамның арманы түгіл, ісі де алға баспайды. Сондықтан менің өмірдегі ұстанымым – «Тек алға!!!», - деп өз ойын қорытындылады.

 Үшінші топтағы оқушылар  «Өмірдегі басты нәрсе не» тақырыбында өз ойларын жүйелі әрі  тартымды жеткізді. Бірі өмірдегі басты нәрсе - денсаулық десе, енді бірі өмірдегі басты нәрсе - білім, талпыныс деп пікірлерін ашық жеткізе алды.Бірақта сахналық көріністі көрсете алмады.әр қайсы өз ойларын айтты, шамасы тапсырманы дұрыс түсінбеді.
         Сабақты жақсарту және оқушыларды шабыттандыру үшін әңгімелеу бөлімінде мәтінді өмірдегі жағдайлармен байланысты алу қажет деп ойлаймын. Дәйексөзді таңдағанда сол автордың оқушылар білетін шығармаларынан мысалдар келтіруге болады. Сондықтан да өзін-өзі тану мұғалімі  үнемі  шығармашылық  ізденісте болуы керек.

Ол үшін оқушылардың бойындағы жалпыадамзаттық құндылықтарды жарыққа шығаруды жүйелі түрде жалғастырып, әңгімелеу әдісіне қазіргі өмірде болып жатқан оқиғаларға байланысты өсиет әңгімелерді таңдап алу, шығармашылық, топтық тапсырмаларды мазмұнды, қызықты етіп, мысалы: жоба жасау, не өлең құрастыру, ойын ұйымдастыру секілді түрде  алуды ескеруім қажет.   

Топпен ән айту балаларға ұнайды. Сабақ соңында Б.Байқадамовтың «Айгөлек» әнін барлығы бірге орындады. Балалар ән айтқан кезде көңіл-күйлері көтеріліп, мәз-мейрам болады. 

Келесі сабағым 8 қазан күні өткізілді, «Менің талпыныстарым» тақырыбының екінші сағаты.  Күнтізбелік жоспар бойынша тақырып 2 сағатқа жоспарланған.

Сабақ мақсаты – оқушыларға адамның мақсатына талпынысының маңыздылығын ұғындыру арқылы ақиқат құндылығының мәнін ашу  болды.

Әдеттегідей сабақты Тыныштық сәтінен бастадым. Міндетті түрде оқушыларға 5Т ережесін естеріне саламын. Алдыңғы сабақтағыдай оқушылардың жауаптары, ой-пікірлері сабақтың мазмұнын ашып, мақсатыма жеттім. Оған дәлел оқушылардың жауаптары болды.

Айдархан Ерсұлтан: - Алдыңа мақсат қойып, оған жетуге талпыну әрі талаптану қажет. Ол үшін мен өзіме уақытты дұрыс пайдалана білуді, білімді, өнерді талмай ізденуді  үйретуге тырысамын.

Оқушылар сабақ мазмұнын талдауда белсенділік танытты. Олардың аңыз-әңгімелерді талдауы, сұрақтарға нақты толық жауап беруі тақырыптың мазмұнын аша түсті. Сонымен қатар оқушылардың  бір-бірін тыңдауы, бірінің сөзін бірі толықтыруы сабақтың жоғары деңгейде өтілуіне әсерін тигізді. 

    Шығармашылық тапсырмаларды орындауға барлық топ мүшелері белсене қатысты. Бірінші топ оқушылары С.Дәуітовтің «Адам болғым келеді» өлеңінде көп нүктенің орнына тиісті сөздерді қойып, өздерінің алғырлықтарын көрсетті. 
Екінші топ «Бүркіттің досы -сұңқар» ертегісін оқып, әңгімелеп, сұрақтарға жауап бере алды. 

-Құстарға ерекше қасиеттер қалай көмектеседі?-деген сұраққа топтың атынан Қалдыбек Аружан жауап берді: Құстарға көп еңбектену, талпыну, талмай, шаршамай ұшу, асырамай тек шындықты айту сияқты қасиеттер көмектеседі. Осы қасиеттер сұңқардың бойында болғандықтан бүркіт оны өзіне дос қылып қабылдады. Содан бері биікте бүркітпен сұңқар ғана самғайтын болыпты.

-Жақсы адам болу үшін қандай қасиеттер дамытар едің? Бұл сұраққа топ атынан Сеитов Нұраман былай жауап берді: Жақсы адам болу үшін шыншылдық, төзімділік, қайсарлық  сияқты қасиеттерді дамытар едім. Сондай адам ниеті түзу, ойы таза, сөзіне берік болады. 

       Ал үшінші топ оқушылары Адам өміріндегі маңызды деген істер мен заттардың тізбегін жасады. Олардың маңыздылығын ашық айта алды.

Адам өміріндегі ең маңызды нәрсе - бұл басқа адамға немесе басқа адамдарға, бүкіл адамзатқа деген сүйіспеншілік. Мұнда өмір сүру, адам өзінің тағдырын орындайды. Адамдарға шын жүректен көмектесу үшін оларды сүйген жөн. Біз қоғамда өмір сүргендіктен, бір-бірімізге көмектесуіміз керек, яғни бір-бірімізді сүйеміз. Бұл өмір сүруге тұрарлық. Тағы бір маңызды нәрсе – бұл өмір сүру, өмірде өз орнын табу және сол өмірге пайдасын тигізу.
 Оқушылардың шығармашылық тапсырма орындау кезіндегі бір-бірімен қарым-қатынасы, өзара түсінісуі, ортақ жұмысқа жауапкершілікпен қарайтындығын  көрсетті. 

Сабақ жоспарын құруда шығармашылық ізденістің болуы, қүндылыққа байланысты сұрақтар жазу, әңгіме әзірлеу, жағдаяттар құрастыру, сабақтың сәтті шығуына әсері көп екенін түсіндім. Балалардың көздерінен сабаққа деген қызығушылықты, от жалынын сездім.
Сабақты өзгерту және жақсарту бойынша ұсыныстар:

    Өткізген  екі сабағымда   сәтті өтті. Барлық әдістемелік тәсілдер орнымен, уақытымен орындалып, оқушылардың бойында шабыттануды байқадым. Шығармашылық жұмыста  бірінші  сабғымда  тапсырманы 3 топқа дұрыс нақты мысалмен түсіндіру керек   еді. Балаларға аздап қиындық соқтырды, брақта  балаларға түсіндіріп  келесі сабаққа сол көріңісті дайындап келуін тапсырдым.
Өзін өзі -тану сабағынан кейін оқушылардың іс- әрекетіндегі және мінез -құлқындағы өзгерістер. 
      Сабақтан соң оқушылар көңілдерінің жадырап кететіндігін байқадым. Сабақ өткен күннің ертесіне мектепке қайта барған кезімде мені көрген  5 сыныбының оқушылары «Апай, тағы да кешегідей сабақ өтейікші өте қызықты болды»,- деп оқушылар өз ризашылықтарын білдіріп жатты.
 Мұның өзі мен үшін үлкен қуаныш. Сол сияқты басқа балалар бойында да жақсылық жасауға құштарлықтары ашылып, өздеріне сенімді түрде қадамдар жасай бастағанын байқап жүрмін. Жалпы  айтқанда әр сабақтың жетістікке жетуінің негізі   талмай іздену мен сүйіспеншілікпен дұрыс әрекет ету. Әсіресе топпен ән айтудан кейін үзіліс кезінде де оқушылар көңілді, мектептің дәлізінде әннің ырғағына салып айтып жүргендерін естіп қалдым. Әр сабағымыз бүгінгі сабақтағыдай сәтті өткізсек, неге оқушыларымыздың шынайы білім ала алатынына сенбеске.   Ойымды қорытындылай келгенде, әрбір сабақты шынайы көңілмен, шығармашылық ізденіспен, шабытпен өткізу, балалардың қызығушылықтарының жоғары болуына әсер етеді.    Менің түсінгенім сабақта оқушылар өздерінің ақылдылығымен, тапқырлығымен сабақ мақсатына жете алады. Мұғалім оларға тек қана бағыт-бағдар беріп отыру керек. Әр түрлі сұрақтар беріп,  ситуациялық жағдайлар айтып, олардың ой-өрістерін аша білу керек. Осы «Құндылықтар практикасы» кезеңінде соны түсініп, олардың қызығушылықтарын оята білгеніме риза болдым. Себебі, бұрын сөйлемейтін балалар өз ойларын ашық айта бастағандары, қойылған сұраққа жүйелі жауап беруі ,әр оқушының бойынан рухани құндылықтарды байқай алуым - ізгілікті мұғалімге айналуыма және жеке тұлға қалыптастыруда ізгілікті жолмен жұмыс атқаруымда деп ойлаймын..
2.2 Өзін-өзі тану пәнін жаратылыстану  пәндеріне интеграциялаудың тәжірибесі

Тақырып:  1 бөлім  5.1В Ғалам.Жер. Адам. 

Дүние жүзі халқының  нәсілдік құрамы.
Құндылық: ақиқат

Қасиеттер: шыншылдық, өз-өзіне  адал болу, жақсыдан жаманды ажырата білу.
Сабақтың  мақсаты : 

Білімділік: Дүние жүзі халқының нәсілдік құрамын, негізгі нәсілдер мен нәсіл аралық топтардың таралу аймақтарын анықтау.
Тәрбиелік: қиянат жасамау құндылығы негізінде оқушыларды қамқорлық, жанашырлық,  жауапкершілік  қасиеттеріне  тәрбиелеу.
Тәрбиелік : қиянат жасамау құндылығы негізінде оқушыларды нәсілдерге қамқорлық жасауға, жанашырлық танытуға,  жауапкершілікке  тәрбиелеу .
«Өзін-өзі тану» пәнімен  интеграцияланған  жаратылыстану сабағын  пән мұғалімі  Сапабеков Асқарбек Талғатұлы  жүргізді. Пән мұғалімі екеуміз бір апта бойы бірлесіп жұмыс жасадық. Бұл пән өте қызықты және өмірмен байланысы көп. Сабақтың мазмұнын түсіну үшін мұғалімнің алдыңғы сабағына қатыстым. 

Сабақта өзін-өзі танудың әдістемелік тәсілдерінен, яғни сыртқы интеграцияға 5т ережесі қолданылды. 

Мектептегі тәжрибе кезінде «Өзін өзі тану» пәні мен жаратылыстану пәнін интеграциялау арқылы сабақ өткізу үшін  «Ақиқат» құндылығын таңдадық. Сабақ басталар алдында «Орманға саяхат»деген  Нұрға бөлену сәті өткізілді.Бұл сәтте оқушылар серігіп,сабаққа деген уәждері көтерілді. Жаңа сабақ тақырыбымен таныстырылды. Дүние жүзі халқының  нәсілдік құрамы.
Сабақ барысында оқушылар    әрбір    нәсілдің    және нәсіларалық топтың басты белгілерін айқындайды. Климатты жағдайларды талдау негізінде нәсілдік белгілердің қалыптасуын климатпен және аумақтың өзге жағдайларымен байланыстырады.Талдау нәтижелері"климат ерекшеліктері-нәсілдік белгілер-ағза қауіпсіздігін қамтамасыз етуде нәсілдік белгінің рөлі"санаттары бойынша кестеде көрсетілді. Әртүрлі нәсіл өкілдерінің фотобейнелерібойынша материалды бекіту үшін олардың басты белгілері,нәсілдік белгілердің ағза қауіпсіздігіндегі рөлі,нәсілдің шыққан және таралған өңірі анықталады. Оқушылар қалауы бойынша өзінің нәсілін белгілеп,өзінің нәсілдік белгілеріне түсініктеме бере алды. Пішінді картаға әрбір нәсілдің шыққан және  көбіне  таралған  өңірінің  шекарасы көрсетілді.
      Ішкі интеграция   жалпыадамзаттық Құндылықтарды  сабақ мазмұнына интеграциялау барысында оқушылар өз ойларын емін еркін жеткізіп қандай көңіл күйде болғанын баяндап берді. Оқушыларға итеграциялау ұнамды, әсері мол екені көздерінен көрініп тұрды.
Оқушылар әртүрлі  көздерден  әрбір нәсілдің саясат, мәдениет, ғылым және спорт саласындағы әйгілі  өкілдерінің  есімдерін табады.
Оқушылар адамдардың тамақтану, ұйықтау,қауіпсіздік,оқу,құрметтеу,қарым- қатынас жасау,өзін-өзі дамытудағы негізгі қажеттіліктерді анықтайды және төмендегі сұрақтарға жауап береді:"Осы қажеттіліктер әр бір нәсіл және нәсіл аралық топ өкілдеріне тән бе?"дей отырып балалар бірнеше сұрақтарға жауап беруге тырысты.
Сұрақтар:

1.Қандай нәсілдер бар жер бетінде?

2.Спортта жетістікке жеткен кімдерді білесің өзге нәсілдерден? 

3.Нәсілдер тең құқықты ма?

4. Нәсілдердің барлығы бір материкте өмір сүре ма?

Осы сұрақтарға оқушылар өз ойларын толық жеткізе алды.Олардың жауаптарына қанағаттана алдық.

         Қорыта алғанда жалпыадамзаттылық құндылықтар сақталады. Нәсілдер әр түрлі болғанымен олар адамдар екені ақиқат. 
Пән мұғалімі мен оқушылар арасында құндылық мәнін, маңызын ашуда өзара тығыз байланыс, жақындық, жақсы түсіністік орнады. Сабақ мазмұнын өзін-өзі тану пәнімен интеграциялау пән мұғаліміне ұнады. Ол өзінің сабақ мазмұнын бұлайша түсіндіруге, рухани тұрғыда балаға жеткізуге болатындығын жақсы қабылдады.
Ақиқат, Дұрыс әрекет, Тыныштық, Сүйіспеншілік, және Қиянат жасамау адамның ұлтына нәсіліне, тұратын ортасына және конфессионалдық  тиістілігіне  байланыссыз  және  уақытпен өзгермейтін жасаушы мән.
Олар бөлінбейді, өзара байланысты, өзара тәуелді, бір-біріне етене сіңіп, адам руханияты мен мәдениетінің біріңғай негізін құрайды.
Осыны жалпыадамзаттық құндылықтар бойынша  қарасақ  ақиқатты тануға  сүйіспеншілікпен ұмтылсақ, онда әрекетіміз дұрыс болады, әрекетіміз дұрыс болса, ішкі тыныштығымыз тыныш болады, ішкі тыныштығымыз болса ешкімге қиянат жасамаймыз.
Қорыта келгенде балалар  жалпыадамзаттылық құндылықтар сақталады.Нәсілдер әр түрлі болғанымен олар адамдар екені ақиқат.
       Сабаққа дайындалу барысында пән мұғаліміне әдістемелік көмек беріп, сабақ   жоспарын бірге жасадық. Сабақ мазмұнын ашуды жақсарту бойынша ұсынысқа әңгімелеу әдісін қолдануға кеңес бердім.

 Оқушылардың бойында өзгерістер байқала бастады. Олар құндылықтарды біршама  ажырата алады. Адам бойындағы жақсы қасиеттерді олардың әрекетінен тани алады. 

Қорытындылай келгенде, жаратылыстану сабағын интеграциялау арқылы оқушыларға жанды білім беріп қана қоймай, өмірде сүйіспеншілікпен дұрыс әрекет жасаудың маңызы зор екенін түсіндім.
Сабақта қол жеткен нәтижелер: Сабақ жақсы өтті.Интеграция толық жүзеге асырылды. 5 Т ережесін сақтады.Сабақтың мазмұны оқушыларды қызықтырды. Оқушылар Ақиқат құндылығының мәнін ашты ой өріс кеңдігі-ақыл парасаттың мағынасын ажыратып түсініктерін кеңейтіп,шынайылық, ар-ұждан қасиеттері туралы түсініктерін тереңдетті.
Оқудан тыс іс-әрекеттерді ұйымдастыру 

жұмыстарының тәжірибем
12.10.03-12.10.20 уақыты аралығында мектепішілік "Жүрегім толы мейірім" атты қайырымдылық  акциясы өткізілді.

Акцияның мақсатында оқушылармен қалалық "Үміт" балалар үйінің тәрбиеленушілеріне қайырымдылық көрсету арқылы, жалпыадамзаттық құндылықтардың мәнін ашу,  оларға жақсылық жасауға үйрете отырып және оқушылардың бойында достық, сыйластық, мейірімділік қасиеттерін дамыту, оларды  бауырмалдылыққа, қайырымды болуға,  кішіпейіл болуға тәрбиелеу көзделген болатын. Осы мақсатта жоспарда "Үміт" балалар үйіне қайырымдылық жасау үшін балаларға акция хабарланды. Іс-шараны өткізу үшін алдымен оқушыларға хабарландыру айтылып, мектепке үлкен жарнама тақтайшасы орнатылды. "Үміт" балалар үйімен байланыс орнатылды.
Мектеп әлеуметтік педагогі және психолгін және ата-ана комитеті мүшесін комиссия мүшесі ретінде бекітілді. Оқушылармен балаларға арналған қойылымға дайындық басталды.  Акцияға қатысушы оқушылармен дөңгелек үстел өткізіліп, акцияның мақсатын хабарланып, олардың пікірлерін тыңдалды. «Жақсылық бумерангосы» видио роликті көрсету арқылы ой бөлісу арқылы, оқушылар қайрымдылық жасау дұрыс әрекет негізі екендігін ұғынғандарын көрсете білді. Олар іс-шараны қолдайтындықтарын айтып,  өздерінің достық көмектерін, қайырымдылықтарын көрсетуге асық екендіктерін жеткізді. Осылайша, белгіленген күні балалар үйіне келдік. "Үміт" балалар үйінің басшысы, тәрбиешілер және дәрігерлер оқушыларды жылы шыраймен, қауана қарсы алды. Олар оқушыларға бұл жердегі балалардың өмірі мен тұрмысын баяндады. Тәрбиеленушілердің барлық жағдайлары жасалған, тек оларға "ата-ана" мейірімі жетіспейтіндіктерін айтып, балаларға олардың қандай бақытты екендігін түсіндірді. Оқушыларға алдағы уақытта осы жерге келіп мұндағы балаларға әңгіме айтып, түрлі өлең, ертегі айтып берулеріне болатындығын айтып, үнемі байланыста болуға шақырды. 
 Оқушылар мектепке оралған соң, дөңгелек үстел өткізілді. Онда акцияға қатысқан ата-аналар, комиссия мүшелері, мұғалімдер және оқушылар өздерінің алған әсерлерімен, пікірлерімен бөлісті. Акцияны қорытындылау мақсатында келесі күні кеш ұйымдастырылып,  жобаға қатысқан сыныптар мен ата-аналарға алғыстар айтылды. Балалар өз өнерлерін көрсетіп, алдағы уақыттағы осындай іс-шараларға ұсыныстарын айтты.
Жобаға қатысушылардың әсерлері, пікірлері:  Жоба барысында мектеп оқушылары мен ата-аналары, мектеп әкімшілігі үлкен белсенділікпен және жауапкершілікпен қатысты. Олар өздерінің әкелген сыйлықтарын балалар үйіне жеткізгенше асық болды. Тіпті, жақсылық жасауға жаны құмар екендіктерін істерімен көрсете білді десем де болады. Олардың  өздерінің жасап жатқан игі істеріне  соншалықты сүйіспеншілікпен қарап, бір-бірімен тату, ұйымшылдықта атқарып жатқан жұмыстары менің көңілімде қуаныш ұялатты. Әр затты көтеріп, шара өтетін кабинетті дайындауда өздері атсалысып, балалар үйіне барғанда өте мәдениеттілікпен, жанашырлықпен, бауырмалдылықпен атақарған істері  сәл болса да менің атқарған жұмысымның текке кетпегендігінің көрінісі екенін түсіндім.  Олардың осы шараға ата-аналарын бірге әкелеуі де жақсылық жасаудың қаншалықты маңыздылығын түсінгендіктері деп ойладым. Оқушылармен бірге олардың  ата-аналары  үнемі осындай іс-шараларға қатысқысы келетіндіктерін айтып жеткізді.

Апиев Амир: 

Барлық адамдарға жақсылық  ойлау керек, жақсылық жасау керек. Біреуге жақсылық жасасаң, ол сенің алдыңнан шығады.  Және де жақсылық етсең, оны міндет етпеу керек. 
Мен балалар үйіндегі өзіміз сияқты балаларға көмек көрсетіп, олармен дос болғым келеді. Оларға жақсы көңіл-күй сыйласақ, қуанып қалады деп ойлаймын. Оған біздің ұстаздарымыз да, ата-аналарымыз да қуанады. 

5 "В" класс ата-анасы Салыкова Гульжан апай: 
  Біздің балаларымыздың осындай жақсылық жасаймын, көмекке мұқтаж жандарға қол ұшын беремін деген ұмтылыстары  бізді қуантып жатыр. Біз олардың осы ойын қолдаймыз және  өзіміз де мүмкіндігімізше айналамызға пайдамызды тигізуге тырысамыз. Осы шараны ұйымдастырып, біздің балаларымыздың балалар үйіндегі балалардың тұрмысымен танысуына мүмкіндік жасап жатқан ұйымдастырушыларға алғыс айтамыз. Осы шарадан соң өмірдегі қуанышпен қиын сәттерде шыдамды, төзімді және одан қай уақытта да шығуға болатындығын, ата-анасы болмаса да алдағы өмірден тек жақсылық күтіп, үміттерін үзбейтін балаларды көріп, біздің баламыз да солардан үлгі алады  деп ойлаймын. Іс-шараның тәрбиелік мәні зор болды. Өзім де  көп нәрсеге қанағат етіп, балаларымызды тек жақсылық жасап, жақсылық ойлауға, қиянат жасамай, ешкімнің ала жібін аттамауға, қайырымды болуға өз ісімізбен  көрсетуіміз керек деп ойлап келдім.
Жоба жүзеге асырылғаннан кейінгі жобаға қатысушылардың пікірінше олардың санасында орын алған өзгерістер:

Қайриден Жансая:

Мен балалар үйіне барғанда, кішкентай балалардың ата-анасыз өсіп жатқанын біліп, қатты уайымдадым. Мұнда бірінші рет келуім. Олардың да біз сияқты ата-аналары қасында болса қандай бақытты болар еді. Тезірек осы балаларға оларды асырап алатын мейірімді жандар жолықса екен.  Сондықтан ата-анамызды сыйлап, айтқанын тыңдап, оларды құрметтеу керекпіз. Ата-анамды жақсы көрем ,оларды түсінуге тырысам.
Көмекке мұқтаж болған адамдардың көмек көрсетілу іс-шарасы туралы әсерлері, пікірлері, сөздері:  

"Үміт" балалар үйінің басшысы: Құрметті балалар, ата-аналар, ұстаздар! Сіздердің бүгін ата-ана қамқорлығынсыз қалған балаларға демеу көрсетіп келіп жатқандарыңыз қандай қауныш. Сіздер сияқты жандар көбейе берсін. Қамқорлық ол тек сыйлық немесе көмек емес, ол сіздердің достық сезімдеріңіз, адал ниеттерің, шын тілектеріңіз.  Осындай балалардың барына қуаныштымыз. Ата-аналарың үнемі жандарыңызда болсын, осы жобаны ұйымдастырушыларға тек жақсылық тілейміз.Осындай тамаша мерекелік іс-шара үшін алғысымыз шексіз. Өте өнерлі балаларсыз, өнерлеін өрге  өрлейберсін.
Тәрбиеші Гуля Николаевна:

Бұл жерде қай бір-бір жағдайда   ата-анасыз қалған балалар тәрбиеленеді.  Балаларға мемлекетіміз барлық жағдайды жасады.
 Киім де, тамақ та, ойыншық та жеткілікті. Тек балалар бір нәрсеге ғана зәру. Ол ата-ана мейірімі мен ыстық құшағы. Ананың жылы сөзі. Сіздер осылай көңілдеріңізді бөліп келіп, олармен ойнап,ән айтып әңгіме ертегі айтып тұрсаңыздар, олар қуанып қалады. Сондықтан алдағы уақытта да  сіздерді күтеміз. Бүгінгі күнге сіздерге, көп-көп рахмет,өнерлі бала сүйкімді дегендей, қашанда осындай сүйкімді болындар.
Жобада қол жеткен және жетпеген нәтижелер:  

Жоба барысында акцияға қатысушылар санының күрт артуы, жоспардан тыс кластардың да ата-аналары мен оқушылардың өз еріктерімен қол үшін беруге ниетті екендіктерін көрсетіп, кең көлемде қатысуы үлкен нәтиже болды. Соншалықты жомарттық көрсетіп, және ол істеген жақсылықтан еш жария қылмай, өз тілектерін білдірген ата-аналарды көріп риза болдым. Тіпті қасымда жүретін құрбыларым мен ата-анам, бауырларым мен дострым да осы акцияға қатысқысы келетін ниеттерін білдірді. Бұл да жанымдағы  адамдардың бойындағы сүйіспеншілік, дұрыс әрекет, қиянат жасамау сияқты жалпыадамзаттық құндылықтарды жарыққа шығаруға  осы жобаның ықпал етекендігінің дәлелі деп білдім.
 Балалар үйінің бірнеше балалары концерттік бағдарламаға қатысы алмады, түстен кейн оқу себебінен.
Жетістігім: Мені қуантқан нәрсе  – жақсы, игілікті  іс-шараға деген әрбір оқушы мен ата-ана, ұстаздарымның оң көзқарастары мен ықыласты ниеттері. Демек, жалпыадамзаттық құндылықтардың олардың бойында байқалуы, олардың жанының жақсылыққа құмарлығынан  деп  түсіндім.
Акция  өткеннен кейін мойнымнан үлкен  жүк  түскендей әсерде болдым. Айналамдағы адамдардың бойындағы  жалпыадамзаттық құндылықтары жарыққа шықты, ізгі іс жасау қасиеттері дамыды. Мүмкіндігі шектеулі оқушыларымның ата-аналары мен өздеріне қуаныш сыйлау, өзімнің бойымда да рухани ашылу үдерісінің болып жатқаны маған қанат бітірді. Осы іс-шара  адамдардың бір-біріне деген сүйіспеншілік, қайырымдылық, жақсылыққа құмарлық сезімдерінің жаңғыруына себеп болды. Бұл барлық жақсы, игілікті  істердің бастамасы екеніне сенімім мол.
Жобаны алдағы уақытта жүзеге асыру бағытындағы оқушылардың өздерінің жоспарлауыда іске асты:

Жаңа жыл мерекесі қарсаңында оқушалар балалар үйіне тағы барып, концерттік бағдарламамен , балаларға сыйлықтар жасады. Бұл жоба тек  осымен шектелмей, алдағы уақытта да жоспарланып тұрса деген тілектерін жеткізді.

Жобаға  қатысқан оқушылар саны: 5 "В" класс оқушылары және мектептің өнерпаздары.
Ата-аналар саны: жобаға қатысқан 5 «В» кластардың ата-аналары және мектептің ата-аналар комитетінің мүшелері.

Әкімшілік:  Директор ,мектеп психологі, өзін-өзі тану пәнінің мұғалімі, әлеуметік педагог,  директордың тәрбие ісі жөніндегі орынбасары.
 Мұғалімдерге арналған әдістемелік семинарларды өткізу  тәжірибесі
Сыныптың тұтас педагогикалық үдерісіндегі жалпыадамзаттық құндылықтар тақырыбында өткен семинарда жоспардың  мазмұны бойынша мұғалімдерге «Өзін-өзі тану» рухани-адамгершілік білім беру Бағдарламасының психологиялық-педагогикалық негіздері, Бағдарламаның аксиологиялық негіздері және жалпыадамзаттық құндылықтарды пәндердің мазмұнына интеграциялаудың жолдары жайлы  түсінік берілді. Мұғалімдер пәннің ерекшелігін, жалпыадамзаттық құндылықтарды жаратылыстану бағытындағы пәндердің мазмұнына интеграциялауды жақсы түсініп қабылдады.

Семинарда қолданылған өзін-өзі танудың әдістемелік тәсілдерін жүргізуде мұғалімдердің қызығушылығы байқалды. Олар 5Т ережесін барлық пәнде қолданудың  баланы жауапкершілікке, ұқыптылыққа, сыныптағы тәртіп пен өзара түсіністікке баулитынын айтты.Мұғалімдер  тыныштық сәті кезінде де белсенділік танытып, алған әсерлерін де жақсы жеткізе алды. Шығармашылық тапсырма мұғалімдерге жақсы серпіліс берді, өз ойлары мен пікірлерін жақсы жеткізіп, тапсырмалар орындалды. Семинар соңында топпен ән айту  әсерлі өтіп, жақсы көңіл-күймен аяқталды.

Мұғалімдер  рухани-адамгершілік көзқарастағы өте маңызды пікірлер айтты.

Қ.Акошкин: Бүгін  топпен ән айта отырып, қызықты өткен семинардан жақсы әсер алдым. Шындығында күнделікті өмірде көп нәрсеге көңіл бөле бермейді екенбіз. Әр әрекетіміз біздің өз болмысымыз екен. Өзін өзі тану пәнінің мақсатын тереңірек түсінгендеймін. Әсіресе интеграцияға арналған мысалдар ұнады. Шынымен әр мұғалім өз сабағында рухани құндылықтарды басшылыққа алып, әр сабағына жүйелі енгізіп, үнемі қолданып отырса, оқушылар қажет ететін жанды білім деген сол ғой деп ойлаймын.
Д.Тойласынова:  Мен өзін-өзі тану пәнінен сабақты екінші жыл жүргізіп келемін. Жетпіс екі сағаттық курстан өткенде мен пәннің әдістемесіне енген жаңалықтарды оқып білген болатынмын. Енді оның ішкі мазмұнының күрделілігін түсініп, оған шығармашылықпен, үлкен дайындықпен келу қажеттігін сезіндім. Бүгінгі семинар қатысып отырған мұғалімдерге де үлкен ой салды деп ойлаймын. Шын мәнінде балаға бір жақты білім беріліп келеді. Менің ойымша алдымен мұғалім өзгеру керек. Баланың деңгейіне көтерілу деген сөз керемет айтылған. Біз үнемі баланы талап қою арқылы тәрбиелейміз.  Оның  жан дүниесіне үңіле бермейміз. Сондықтан әр мұғалім баланы жақсы көру керек. Сонда ғана  жұмысымыз алға басады деп ойлаймын.

Семинарға мұғалімдер қызығушылықпен келді. Пәннің берілу барысы, әдістері мен ерекшелігі олардың бұрынғы уақытта да назарларында, сондықтан да өздерінің қызығушылықпен келуінің өзі  қол жеткен бірінші нәтиже. 
Сонымен бірге, семинар маңызын түсініп, жаңалыққа ұмтылуы, баланы қалайша оқытсам болады деген талаптарының өзі ең маңызды нәтиже деп ойлаймын. Мұғалімдердің жақсы әсер алуы мен үшін жетістік болды. Әрине, барлық мұғалім бір семинарда айтылған, берілген ұғымдарды толық түсініп, біліп кетуі мүмкін емес, бірақ  алғашқы қадам жасалды.

Шығармашылық тапсырмалар орындау кезеңінде мұғалімдер  шабыттанып, өздерінің пікірлерін жақсы жеткізді. 

Семинар  барысында мұғалімдердің әрекетінде орын алған өзгерістер байқалды. Мұғалімдердің слайд арқылы беріліп отырған материалдарға қызыға қарап, жаңалыққа ұмтылуы, қазіргі таңдағы білім саласындағы оң өзгерістерге белсенділік танытуы жақсы әсер қалдырды. Мән бермей отырған мұғалімдер болған жоқ. Жанды білім мен жансыз білімнің маңызын түсініп, өздерінің тәжірибесіне қолданатындарын айтты.

Жаратылыстану бағытындағы пән мұғалімдері интеграция сабақ өтуге ұсыныс білдірді.  Олар мұғалімнің өзі ізденіп, рухани-адамгершілік тұрғысынан дамудың, өзін-өзі жетілдіріп, әлемнің  көпалуандылығынан  бір тұтастықты көре білуі сабақты интеграциялаудағы ең маңызды шарт екендігін айтты. Бұл пікір семинарға қатысушылардың санасында орын алған өзгеріс деп ойлаймын.    Қатысқан мұғалімдер саны -12.
Семинардан түйгенім: Мен қызмет етіп келе жатқан  білім  ордасының  ұстаздар  қауымының  жаңалыққа  жаны құмарлығы сонша, менің  семинар  сабағымды жоғары  ықыласпен  тыңдап , ерекше  қызығушылық  танытып  отырды. 
Әсіресе тыныштық сәті  туралы  айтқан  пікірлері  мені  шабыттандырды.  Жалпыадамзаттық   құндылықтар  туралы  айтқанда  жүздерінен  таңдану  байқадым. Сананың құрылымы, сана арқылы оқыту  туралы  түсіндіргенде   көздерінде   жақсылыққа,  руханилыққа   деген   ұмтылысты   сездім.  

Ұсыныс: Бір  семинарда  ұстаздарыма қажетті барлық мағлұматты беріп үлгере алмағаныма іштей қынжылу болды, бірақ жыл бойы мұғалімдерді  бірлестік  бойынша жиі бастарын қосып,  рухани-адагершілік білім беруді  қолға  алдық. Сол  арқылы  әріптестерімнің  бойындағы жалпыадамзаттық құндылықтардың жарыққа шығуына септігімді тигізіп, өзін-өзі тану  пәнін барлық пәндерге интеграциялауды жүзеге асыра алатыныма   сенімім мол. Қалалық семинарда беруге де болады деп ойланып қойдым.
Ата-аналарға арналған жиналысты өткізу  тәжірибем
2018 жылдың  22-шы қыркүйегінде 5 «В» сынып оқушыларының ата-аналарымен  аталмыш тақырыбында әдістемелік жиналысыты өткіздім. Жиналыс ата-аналарға жалпыадамзаттық құндылықтардың отбасы тәрбиесіндегі рөлін түсіндіре отырып, жалпыадамзаттық құндылықтардың мәнін ашу мақсатын көздеді. 

  Жиналыстың тақырыбы мен мақсатын таныстырудан кейін жағымды көңіл-күй орнату мақсатында тыныштық сәті орындалды.  Ата-аналар тыныштық сәтінен алынған әсерлерімен бөлісті. Ата-аналарға арнайы даярланған презентацияны таныстырудан кейін, пікір алмасу болды. 
«Отбасы тәрбиесіндегі әке мен ананың рөлі» тақырыбында өздерінің бала тәрбиесіндегі ата-ананың рөлі және тәрбиеде қолданылатын тәсілдерімен, ойларымен, пікірлерімен бөлісіп талдаулар жүргізді. 
Канашева Сабинаның анасы: «Бүгінгі семинар тақырыбы ұнады. Ең негізгі ұнағаны - отбасының балаға ықпалы, тәрбиесі. Қазіргі замандағы ең керек, ең дұрыс нәрсе. Үйінен дұрыс тәрбие алған бала еш уақытта жаман болмайды. Қиын да, қызықты заманда баланың жан-жағына, қоршаған ортаға сүйіспеншілігі, әр кезде дұрыс әрекет жасауы керек деп ойлаймын» деп өз пікірімен бөлісті. 
 Кейін, ата-аналарға топтық-шығармашылық жұмыс ұсынылды. Бірінші топ «Ата-аналардың рөлі» тақырыбында жалпыадамзаттық құндылықтардың мәнін ашатын сурет салды. Екінші топ «Қызметкер ата-ананың бір күні» тақырыбында көрініс қояды. Мұнда ата-аналар бір күннің ішінде баласына қаншалықты уақыт бөледі, қаншалықты баласымен жұмыс жасап үлгіреді, нені үйретеді сол жөнінде тақырыпты ашты.  Үшінші топ «Жалпыадамзаттық құндылықтар» тақырыбында рухани-адамгершілік қасиеттерді қатыстыра отырып, шағын көрініс әзірледі.
Ата-аналарға «Торғай» бейне баянын көрсетіп, пікірлерімен алмастық. Бұндай жағдайлар, түсініспеушіліктер, сабырсыздықтар, тез ашулану, сөзді тыңдамау әлі де кездесіп келеді. Егер,  өзінің ағаттығын уақытында түсініп, кешірім сұрай білсе, нұр үстіне нұр болады ғой. 
Хадишаның анасы : Өмірде қарттар үйі, балалар үйі болмас па еді?Дегендей ой пікірлерін айтты. Жиналыста ата-аналар орыс тіліді болғандықтан өздерінің қазақша айта алмайтындықтарын, сөздік қорларының жетпей жатқандарын айтып түсіндірді. Орысша пікірлерін тыңдадық. Сонымен бірге аңыздарды айтқанда ата-аналардың  ықтиярлықпен тыңдағандарын бақыладым. Сұрақ қойғанда сенімсіздікпен жауап берді. Жауаптарын жалғастырып, қорытындылай келгенде, өздерінің рухани құндылықтарға аса көңіл бөлмейтіндерін, оның қаншалақты маңызды екенін, оның қаншалықты адами қасиеттерінің ұғымын түсініп, естеріне алды. 

Соңында жиналыстан қандай әсер алдыңыздар дегенде, сабырлылықтың қаншалықты адамға тыныштық беретінін, оны дұрыс әрекетпен жасай алса қиянаттың жасалмайтынын есптеп шығарып алды. Осындай ата-аналар жиналыстары біздің ойымызды тазартып тұруға керек, әрі балалармен қалай 

жұмыс жасау керектігін естеріне алды. Келесі жиналысқа міндетті түрде келетіндерін алдын ала айтып жатыр. Олда  сүйіспеншілікпен өткеннен кейін, дұрыс әрекет жасауларын түсінді. Бұл да қуантарлық жай.

      Ата-ана және ұстаздар қауымы болып, бірлесе оқушыларға рухани білім беру мақсатында жұмыс жасайды.
 Осы бағытта мектепте "Өзін-өзі тану" пәні басқа пәндермен интеграцияланған сабақтар топтамасы жүргізіледі. Барлық пәндерде жалпыадамзаттық құндылықтарды жарыққа шығару мақсат етіледі. Сабақ барысында  және түрлі сыныптан тыс жұмыстар, іс-шаралар, қоғамдық жұмыстар арқылы жүзеге асырылады. 
Ата-аналар жиналыста өздері үшін де, отбасы үшін де көп мәлімет алғандарын айтып жеткізді. Ата-аналарға осындай тақырыптардағы жиналыстар тек бір рет емес, бірнеше рет өткізіліп отырғаны жөн. 


Ата-аналар жиналыстан соң балаларға дұрыс әрекетке бағыттайтын ертегі, аңыздарды көбірек оқуға кеңес беретіндіктерін айтты. Өздері де тәрбиеде мән берілмей қалып жатқан мәселерді шешуде әрекет жасайтындықтары туралы ой қорытты. 
     Жалпыадамзаттық  құндылықтарды  өмірінде  қолданудың  жеке тәжірибе талдауым.
Рухани бастауды негізге алатын ой мен сөзі және ісі бір жерден шығатын нұрлы адамды тәрбиелеу –  біздің басты  мақсаттарымыздың бірі. Сондықтан  да  мұғалімнің  кәсіби  міндеті – адам болу. Олай болса, өзгеруді біз  өзімізден бастауымыз керек. Ал  өзгеру адамның ойының, жанының таза болуы. Адамның ойы мен жаны таза болу үшін, оған азық керек. Ол – ұждан. Себебі, ол адамның ішкі  рухани әлемі  болып  саналады.  Әр  адамның  ішкі рухани әлемі  өзгерсе,  айналаңнан  бастап,  бүкіл  әлем  өзгереді.
«Құндылықтар практикасы» басталғаннан бастап мен  өзімнен көп  өзгерістерді  байқағандаймын. Ең  алдымен баланы  сүю,  құрметтеу арқылы, өз  пәнімді  оданда  жақсы көруді  үйрендім.
Баланы  дамытудың  мәні – оның өз бетінше  рухани  жетілуі. Әр  баланы өзінің  ар-ұжданына сүйеніп, өзін-өзі рухани  жетілдіруге,  өзін-өзі тәрбиелеуге, өздігінен білім алуға, өздігінен оқуға ұмтылуға дағдыландырып, үйрету  үшін  жалпыадамзаттық  құндылықтар  негізінде тәрбиелеу керек. Сондықтан, «Өзін-өзі» тану»  пәні – баланың  өзі  туралы пән. Мұғалім  алдымен баланы жақсы  көріп, құрметтей  отырып, сүйіспеншілікпен  баланың  ар-ұжданын  ояту  арқылы  өмірдің  мәнін, оның өзінің өмірінде  алатын  орнын, жеке басына тән  адамгершілік  парызын орындау  міндеттерін  түсінуге  ұмтылдырады.
Сондықтан да, осы пікірлерге сүйене  отырып, мен  әр сабағымда өзімде болған өзгерістерге мән беріп отырдым. Сонымен қатар, оқушылар сабағымнан  өздерінің өміріне қажет  нәрсе алса, ойлары мен сөзі, ісінің  рухани – адамгершілік тұрғыда бірлігін көрсете білсе деген мақсатта  болдым.  Өзім де осы үштікті бала алдында шынайы түрде көрсетуге тырыстым. Балаларымның сауалнамадағы пікірлерін  оқып отырсам, олар сабақ кезінде өздерінің бұрынғы істеген әрекеттерінен ұялатынын, дұрыс әрекеттің мәнін түсінгендерін айтады. Сонымен қатар риясыз сүйіспеншіліктің маңыздылығына  мән берген екен.
Сондықтан өз жұмысыңа, балаларға деген, жалпы әлемге деген сүйіспеншіліктің  арқасында  жұмыстарым  алға  басып,  нәтиже  берді.
Әсіресе оқудан тыс  іс -  шара өткізгеннен кейін оқушыларымда да, өзімде де үлкен сезім пайда болды.  Әр оқушының жүрегіне мейірімділік, қамқорлық  қасиеттерінің оянғаны – ол осы бір игі шараның әсері деп түсіндім.  
Өз жан дүниемде де өзгерістер  байқалды. Ортада адамдар арасындағы қарым-қатынасқа, ұжымдағы әріптестерімнің кейбір түсінбеушілік әрекеттеріне зер сала қарап, дәрістерде алған білімімді еске түсіріп отыратын болдым.
 Көп жағдайда сабырлылық пен ішкі тыныштықтың өте қажет екендігін терең сезіндім. Осы оқуға дейін де түрлі 
кедергі жағдайлардан дұрыс әрекеттің алып шығатынына көзім  жеткен болатын.
 Енді осы тәжірибені терең біліммен ұштап, ақылды жүрекке бағындыра, ішкі дауыс - ар-ұжданға құлақ түріп, дұрыс әрекет жасау жолдарын бауырларыма, балаларыма айтып бөлісемін.   Осы курстан келгенде әріптестерім үйдегі бала шағам менің  өзгергенімді айтып , оданда сұлу болып келіпсіз «Алматының апортындай» дейді, өзім ойлаймын адамның жан дүниесі таза болса әрине адам оданда сұлу болады.  Тәрбиелеп жатқан  шәкірттерім де осындай ізгі білімді алып  өссе екен деймін.  Осы білім жастарға өмірде шыдамдылық пен сабырлылықтың, рухының таза, риясыз сүйіспеншілік пен жан дүние  байлығының маңызды екендігін ұғындырады.
 Тәжірибелік – педагогикалық  жұмыс нәтижесі
    Педагог рөлі, оның адамгершілік және кәсіби беделі еліміздің рухани- адамгершілікті, жауапкершіл,  бастамашыл және құзіретті азаматын тәрбиелеу ісінде үлкен маңызға ие екендігі анық. Осы үлкен жауапты мамандықтың иесі болғандықтан да әрбір іске жауапкершілікпен  қарау- ұстаздық жолдың ең басты құндылығы деп білемін. Мектепке тәжірибеден өтуге келгенде, ең бірінші жұмысым оқушылармен танысу болды. Жаңадан ашылған сынып және әр мектептен келген балалар. «Өзін-өзі тану» екі сабағын жүргізбес бұрын, жалпыадамзаттық құндылықтардың мәнін ашатындай сабақ жоспарларын құрған кезде көбінесе сұрақтар мен шығармашылық тапсырмаларды рухани тереңдікпен байланыстыруға тырыстым. Және оқушыларға сабақ қызықты өту үшін, оларға әр сабақ сайын оларға арнап сый ретінде аңыз - әңгімелерді айтқаным тиімді болып, «Өзін-өзі тану» пәніне деген қызығушылықтарын оятып, рухани-адамгершілікті терең түсінулеріне көптеген жолдарды іздестіре бастадым. Сондықтан оқушылар интеграцияланған  сабаққа да белсене қатысып, қызығушылықтарын көрсете білді. Жаратыластану сабағы кезінде сабақтың мақсатын ашатын сұрақтарға жауап беріп, шығармашылық тапсырмаларды  жақсы орындады. 
Тәжірибеден өту барысында мұғалімдерге арналған «Сыныптың тұтас педагогикалық үдерісіндегі жалпыадамзаттық құндылықтар» тақырыбында семинар жоспарын құрып, оған жүйелі дайындалып, өткіздім. Семинарға қатысқан мұғалімдер   қызығушылық  танытып, семинарға қатысқаннан кейін, өзін-өзі тану пәнімен интеграцияланған сабақ өтуге өз пікірлерін айтты.
Дана Тойласынова: Бүгін  топпен ән айта отырып, қызықты өткен семинардан жақсы әсер алдым. Шындығында күнделікті өмірде көп нәрсеге көңіл бөле бермейді екенбіз. Әр әрекетіміз біздің өз болмысымыз екен. Өзін өзі тану пәнінің мақсатын тереңірек түсінгендеймін. Әсіресе интеграцияға арналған мысалдар ұнады. Шынымен әр мұғалім өз сабағында рухани құндылықтарды басшылыққа алып, әр сабағына жүйелі енгізіп, үнемі қолданып отырса, оқушылар қажет ететін жанды білім деген сол ғой деп ойлаймын.

   Салтанат М. Мен өзін-өзі тану пәнінен сабақты екінші   жыл жүргізіп келемін. Жетпіс екі сағаттық курстан өткенде мен пәннің әдістемесіне енген жаңалықтарды оқып білген болатынмын. Енді оның ішкі мазмұнының күрделілігін түсініп, оған шығармашылықпен, үлкен дайындықпен келу қажеттігін сезіндім. 
     Бүгінгі семинар қатысып отырған мұғалімдерге де үлкен ой салды деп ойлаймын.Шын мәнінде балаға бір жақты білім беріліп келеді. Менің ойымша алдымен мұғалім өзгеру керек. Баланың деңгейіне көтерілу деген сөз керемет айтылған. Біз үнемі баланы талап қою арқылы тәрбиелейміз.  Оның  жан дүниесіне үңіле бермейміз. Сондықтан әр мұғалім баланы жақсы көру керек. Сонда ғана  жұмысымыз алға басады деп ойлаймын.
Қорытынды
«Құндылықтар практикасы» кезеңінде өзім жұмыс жасайтын облыстық көпсалалы көптілді  лицейінің 5 «В» сынып оқушыларымен, ата-аналарымен және пән мұғалімдерімен жұмыс жүргізу арқылы «Өзін-өзі тану» рухани-адамгершілік білім беру Бағдарламасын сыныптың тұтас педагогикалық үдерісіне интеграциялау  бойынша кешенді іс-әрекеттер жүзеге асырылып.  
      Практика  барысында оқушылармен екі сабақ, мұғалімдермен бір семинар, ата-аналармен бір жиналыс және оқушылармен бір оқудан тыс іс- әрекет жұмысын жүргіздім. «Құндылықтар практикасы» кезеңі  мен үшін алғаш  ұстаздық еңбек жолын бастаған кезеңімді еске түсірді. Сабақ өту барысында жалпыадамзаттық құндылықтардың мәнін қаншалықты  аша аламын, мұғалімдерге арналған семинар мен ата-аналар семинары қалай өтеді екен, олардың  ішкі жан дүниесіне әсер ете алам ба?, -  деген ойлар болды.
   
Мұғалімдер бөлмесінде қоңырау аралығында әріптестеріммен «Жүректен жүрекке» кезеңінде алған білімімді ортаға салып, тұлға дамуы, жанды, жансыз білім, жалпыадамзаттық құндылықтарды сабақ мазмұнына интеграциялау жайлы айтып, «Бөбек» орталығындағы керемет көріністерді әңгімеледім. Ондағы басты ойым, әріптестеріме «Өзін-өзі тану» пәнінің қазіргі таңдағы оқу үдерісіндегі маңыздылығын, қажеттілігін түсіндіру болды.  Мектеп әкімшілігі де мән беріп,  жұмыс жасауыма ықпал  етті.  Әрбір өтетін сабағыма, шарама іздену арқылы әзірлендім. Қиналған да кезім болды. Бірақ еңбектенгеннің арқасында барлық жұмыстарым сәтті шықты. Осы зерттеу жұмысынан кейін түйгенім, өзімнің педагогикалық  тәжірибемде  балаға білімді жеткізуде ең маңызды тұсына мән бермейтінімізді ұғындым. Шәкәрім атамыздың ақыл, қол, жүрек  үштігі жайлы ілімін оқығанмен, мазмұнына терең бара алмаппын. Дегенмен, өзімнің зерттеу тақырыптарымда білімді ізгілендіру, оқушының рухани жан дүниесін байыту, адамгершілік білім беру мәселелерін үнемі қолдап, өз ойымды айтатынмын. Оқушыға қай пәнде болса да жанды білім керек. Олар жанды, қызығушылығын арттыратын, ынталандыратын білімді қажет етеді. Жанды білім қанат бітіреді, жансыз  білім  салмақ түсіреді деген пікірді қолдаймын. Мұғалімдер және ата-аналармен өткен семинарлардың да өзіндік ерекшеліктері болды.
Ата-аналардың жүзінен ерекше бір жақсылықтарға деген ұмтылысты, бала тәрбиесіне терең жауапкершілікті сезіну секілді көңіл-күйлерін байқадым. 
 Оқудан тыс әс-әрекет  жобасының  жоспарын  құрғанда да көп ойландым. Шараға оқушылар жақсы дайындалып, жетімдер үйндегі балаларына, достарына шынайы қамқорлықтарын жасады, олардың жүздерінен, жан дүниелерінен өзгерісті байқадым. Олар  қамқорлықты  шынайы, адал, ар-ұжданымен  жасады.
Қорыта келе түйгенім, оқушылар  Ар туралы  ғылымды  оқығылары келеді, өздерінің мінез-құлықтарын жетілдіру, маңайындағы адамдарды бақытты етуді, қалай үйлесімді өмір сүру туралы ілімді іздейтіндігін түсіндім.

